
Pretresi u Bijelom Polju: Oduzeti pištolji, puške, noževi…

Standard

U izvršenim pretresima na pet lokacija, kako su precizirali iz UP, pronađeno je i

oduzeto: četiri pištolja, devet pušaka, 1439 komada municije različite vrste i kalibra, 16
okvira od oružja, jedan protivtenkovski projektil, dva doboša, dva noža – bajoneta od

pušaka, gas maske, dvije radio stanice, tri gumene palice.

“Naime, bjelopoljska policija je izvršila pretres stana i drugih prostorija koje koristi L.V. i
tom prilikom pronašla i oduzela pištolj marke „CZ“ , sa dva okvira i 66 komada municije

za isti”, kazali su iz policije.

O navedenom je upoznat nadležni državni tužilac, koji će se o kvalifikaciji djela izjasniti
nakon izvršenog vještačenja pronađenog oružja i prikupljenih obavještenja.

“Postupajući po naredbi nadležnog suda, izvršen je pretres stana i drugih prostorija

koje koristi V.N., te su tom prilikom pronađene i oduzete četiri puške u ilegalnom
posjedu i to: dvije lovačke puške marke „CZ“, puška „talijanka“, lovačka puška-

pumparica, kao i pištolj marke „CZ“, 186 komada municije, 11 okvira od automatske

puške i jedan protivtenkovski projektil”, kazali su iz policije.

O navedenom je upoznat nadležni tužilac, koji se izjasnio da se radi o krivičnom djelu i

da će protiv V.N. biti podnešena krivična prijava nakon izvršenih vještačenja, kada će

se izjasniti o pravnoj kvalifikaciji djela.

Nadalje, iz policije su kazali da je izvršen pretres dijela kuće koji koristi B.V. i tom

prilikom je policija pronašla i oduzela pištolj marke „CZ“ i 26 komada municije za isti.

O događaju je obaviješten nadležni tužilac, koji će se o pravnoj kvalifikaciji djela
izjasniti naknadno.

Iz UP su naveli da je izvršen i pretres prostorija koje koristi B.V.

“Policijski službenici su tom prilikom pronašli i oduzeli: pušku nepoznate marke i
kalibra, dvije puške Zastava M48, pušku marke ,,CZ”, automatsku pušku nepoznate

marke sa dva doboša i tri okvira, pištolj marke „CZ“, 1161 komad municije različite vrste

i kalibra, baline za ručno punjenje patrona, dva bajoneta, jedan od automatske puške, a
drugi od puške M � 48, gas masku, dvije radio satnice i tri ručno pravljene gumene

palice”, dodali su iz policije.

Sa događajem je upoznat nadležni tužilac, koji će se nakon sprovedenih vještačenja
izjasniti o pravnoj kvalifikaciji krivičnog djela.

